КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок индӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2014 во ӧшым тӧлысь 4 лунся 493 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок индӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2014 во ӧшым тӧлысь 4 лунся 493 №-а шуӧмӧ татшӧм вежсьӧмъяс:

1) 1 пунктын «Коми Республикаса удж да йӧзӧс социальнӧя доръян министерствоӧс» кывъяс вежны «Коми Республикаса удж, уджӧн могмӧдан да социальнӧя доръян министерствоӧс» кывъясӧн;

2) Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок, мый вынсьӧдӧма шуӧмӧн (содтӧд), гижны тайӧ шуӧмын индӧм содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти, но 2016 вося тӧвшӧр тӧлысь 1 лунысь оз водзджык.

Коми Республикалӧн

Веськӧдлан котырса Веськӧдлысь





В. Тукмаков

Сыктывкар

2015 вося ӧшым тӧлысь 30 лун

582 №
Коми Республикаса Веськӧдлан котырлӧн

2015 во ӧшым тӧлысь 30 лунся 582 №-а шуӧм дорӧ

СОДТӦД

«ВЫНСЬӦДӦМА
Коми Республикаса Веськӧдлан котырлӧн

2014 во ӧшым тӧлысь 4 лунся 493 №-а шуӧмӧн

(содтӧд)
Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан 
ПӦРАДОК 
1. Тайӧ Пӧрадокыс индӧ Коми Республикаса удж, уджӧн могмӧдан да социальнӧя доръян министерствоӧн (водзӧ – Министерство) социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок.

2. Тайӧ Пӧрадокӧн быть колӧ вӧдитчыны юридическӧй кывкутысьяслы налӧн котыртан-инӧда форма вылӧ видзӧдтӧг да (либӧ) асшӧр уджалысьяслы, кодъяс збыльмӧдӧны социальнӧя могмӧдӧмсӧ (водзӧ — социальнӧй услуга сетысьяс). 
3. Тарифъяссӧ лӧсьӧдӧны «Социальнӧй услугаяс сьӧмӧн могмӧдан ӧти морт вылӧ нормативъяс арталӧм йылысь» Россия Федерацияса Веськӧдлан котырлӧн 2014 во ӧшым тӧлысь 1 лунся 1285 №-а шуӧмӧн вынсьӧдӧм социальнӧй услугаяс сьӧмӧн могмӧдан ӧти морт вылӧ нормативъяс арталӧм серти методическӧй вӧзйӧмъяс тӧд вылын кутӧмӧн.
4. Тарифъяссӧ вынсьӧдӧны социальнӧй услугаяс серти, кутшӧмъясӧс пыртӧма социальнӧй услуга сетысьясӧн сетан услугаяс лыддьӧгӧ, мый вынсьӧдӧма «Коми Республикаын социальнӧй услугаясӧн могмӧдысьясӧн сетан социальнӧй услугаяс лыддьӧг вынсьӧдӧм йылысь» Коми Республикаса Оланпасӧн, сиктъяслы да каръяслы торйӧн, социальнӧя могмӧдан формаяскӧд йитӧдын.

5. Социальнӧй услугаяс вылӧ тарифъяс Министерство вынсьӧдӧ быд во, локтан финансӧвӧй во заводитчытӧдз.

6. Социальнӧй услугаяс вылӧ тарифъяс арталӧм могысь социальнӧй услуга сетысьяс быд во, тайӧ вося йирым тӧлысь 15 лунӧдз кадколастӧ, сетӧны Министерствоӧ юӧр:

1)  социальнӧя могмӧдан формаяс йылысь;

2) социальнӧя могмӧдан быд форма да социальнӧй услуга сикасъяс серти, кутшӧмъясӧс сетӧма гражданалы тайӧ во водзын мунысь во чӧжӧн (арталан кадколаст), социальнӧй услугаяслӧн лыд йылысь; 

3) веськыд да содтӧд рӧскод йылысь, кутшӧмӧс социальнӧй услуга сетысь вӧчӧма тайӧ во водзын мунысь во чӧжӧн (арталан кадколаст).

Социальнӧй услуга сетысьяс, кодъясӧс пыртӧма поставщикъяс реестрӧ мунан финансӧвӧй воын да кодъяс оз сетны социальнӧй услугаяс тайӧ финансӧвӧй во водзын мунысь кадколастӧ, оз сетны юӧр, кутшӧмӧс индӧма тайӧ пунктын.

7. Министерство мыччӧдъяс подув вылын, кутшӧмъясӧс сетӧмаӧсь социальнӧй услуга сетысьяс тайӧ Пӧрадоклӧн 6 пункт серти, локтан финансӧвӧй во водзын мунысь вося ӧшым тӧлысь 30 лунӧдз кадколастӧ:

арталӧ социальнӧй услугаяс сьӧмӧн могмӧдан ӧти морт вылӧ нормативъяс;

лӧсьӧдӧ да вынсьӧдӧ социальнӧй услугаяс вылӧ тарифъяс социальнӧй услугаяс сьӧмӧн могмӧдан ӧти морт вылӧ нормативъяс подув вылын.
8. Социальнӧй услугаяс вылӧ тарифъяс вынсьӧдӧм йылысь Министерстволӧн нормативнӧй инӧда актлысь копиясӧ ыстӧны социальнӧй услуга сетысьяслы сійӧс примитан лунсянь вит уджалан лун чӧжӧн.
9. Социальнӧй услуга сетысьясӧн сетан социальнӧй услугаяс лыддьӧгӧ выль сикас социальнӧй услугаяс пыртігӧн Министерство вынсьӧдӧ выль тарифъяс пыртӧм вежсьӧмъясӧн лыддьӧг вынсьӧдысь Коми Республикаса оланпаслӧн вынсялан лунсянь 30 календарнӧй лун чӧжӧн.

10. Социальнӧй услуга сетысьяс реестрӧ социальнӧй услуга выль сетысьӧс пыртігӧн социальнӧй услуга выль сетысь социальнӧй услугаяс сетігӧн вӧдитчӧ тарифъясӧн, кутшӧмъясӧс вынсьӧдӧма Коми Республикаын социальнӧя могмӧдан организацияяслы социальнӧя могмӧдан лӧсялана формаа лӧсялана социальнӧй услугаяс вылӧ.».

Кожевина 4270 пас
